
BENGKEL FASILITATOR KIK MANTAPKAN PROJEK KIK UUM 

 
UUM ONLINE: Sebagai persediaan sempena Konvensyen Kumpulan Inovatif dan Kreatif 
(KIK) Terbuka UUM 2019 pada Jun nanti, Institut Pengurusan Kualiti (IPQ) telah menganjurkan 
Bengkel Fasilitator Kumpulan Inovatif dan Kreatif (KIK), baru-baru ini. 
 
Bengkel itu adalah persiapan awal untuk memantapkan projek KIK dan meningkatkan 
pengetahuan serta pemahaman fasilitator dengan mendalami keperluan KIK secara holistik 

agar para peserta dapat memantapkan kemahiran bagi membantu ahli kumpulan dalam 
proses perjalanan projek KIK.  
 
Bengkel sepanjang satu hari itu telah dikendalikan oleh Timbalan Dekan Pusat Pengajian 
Teknologi dan Logistik, Prof. Madya Dr. Che Azlan Taib. 
 
Pengarah IPQ, Prof. Dr. Sany Sanuri Mohd Mokhtar berkata, proses pembentukan kumpulan 
KIK pada dasarnya seperti sukar, namum UUM berkemampuan untuk melaksanakannya 
dengan baik.  
 
Menurutnya, hasil daripada projek KIK yang telah dilaksanakan itu kelak dapat memberi impak 
kepada UUM khasnya dan komuniti secara umumnya 
 
“Saya berharap dengan adanya bengkel ini, setiap fasilitator dapat membimbing kumpulan 
KIK dalam melaksanakan projek KIK di pusat tanggungjawab dan pusat pengajian masing-
masing,” katanya. 

